
 EUSKARAREN ERABILPENA BELAUNALDIKA

Aurtengo datuak begiratuz gero, erabilera mantendu egin dela esan genezake. Umeen artean gora egin du eta inoiz jaso den erabilera mailarik altuan jaso dugu aurten. Kontutan izan beharra dugu umeen arteko elkarrizketei ezker jaso behar dela datu hau eta umeak helduekin doazenean datu hau nabarmen jeisten dela. 
URTEETAKO BILAKAERA

Erabileraren kurba definitzen ari dela pentsa dezakegu. 2002an “U” zabal baten irudia hartzen zuen kurbak eta orain, aldiz, 2009- 2010-2011 urteetako kurbari begiratuz gero tendentzia hori apurtu eta beherantz doan aldaparen itxura hartzen diogu. 
Tendentzia beraz, ume artean igo eta gazteen artean eusteko joera ikusten dugu, eta heldu eta batez ere zaharren artean aldiz, jaistekoa. Datu hauek kontutan izan beharrekoak dira, horiek baitira besteentzat eredu. 
Bestalde, aurreko urteotan bezala, populazioaren zaharkitzeak zenbaki absolutuetan duen pisua nabarmendu beharko genuke, izan ere, ia 5.600 pertsonako laginetik, 3.500 inguru, helduak edo zaharrak dira.

EUSKARAREN ERABILPENA ZONALDEKA

Herri ardatzean ez ezik, gainontzeko zonaldeetan gora egin du erabilerak. Nabarmenena Ipuruan behatu dugun gorakada izan da. Kiroldegia zein bertan dauden ikastetxeen presentziak eragin handia dute. 

EUSKARAREN ERABILPENA FUNTZIOKA

2011ko datuek erakusten digutenez, jolasgune eta familian dagoen erabilerari eutsi egin zaio. Txikiteo ordukoan jaitsiera nabarmena ikusten dugu. Kontutan hartzekoa da erosketa orduetan igoera eman dela, nahiz eta funtzio guztien artean hauxe den erabilerarik kaxkarrena duena.  
EUSKARAREN ERABILPENA GAZTEEN ARTEAN 

(Herri Ardatzan)

Gazteen artean, euskararen erabilera %25 inguruan kokatzen da. Azkeneko, urteotan %26.5- %36.5 tartean mugitu bada ere, %25 eta %30 bitartean kokatu dezakegu. Helburu moduan %25etik urrundu eta aurten bezala %30era heltzea ipini beharko genuke. Azkeneko 3 urteotako goranzko tendentzia mantentzea lortu beharko genuke, %30 muga behingoz gainditu eta %35era hurbilduz.
EUSKARAREN ERABILERA INDIZEA EIBARREN

Aurten jasotako datuen arabera, erabilera %22,8an kokatzen da Eibarren.

Azkenengo 12 urteetako datuen arabera, euskararen erabilera indizearen batez bestekoa 24,5%koa da.

Urkizun %50era hurbiltzen da umeen erabilera, Ipuruan aldiz, %30 inguruan topatzen dugu. Amaña eta Urkin %35 inguruan topatzen dugu hauen erabilera eta herri ardatzean %40a gainditzen da. Urkizun topatzen dugun erabilera maila bera besteetan topatzea helburu egokia izan daiteke. Kontutan izan beharra dago, umeen arteko elkarrizketetan ematen dela umeen erabilera milarik altuena eta jeitsi egiten dela helduak tartean sartzen direnean.








Gazteen artean alde nabarmena ikusi dugu Ipurua eta gainonzteko zonaldeen artean. Pisu nabarmen izan dute, Armeria eskola, Mogel Isasi eta Kiroldegia. Beraz, euskara hezkuntza eta kirolarekin estuki lotuak daudela esan genezake eta aurrerantzean binomio hauek kontuan izan beharrekoak lirateke plangintzak definitzerakoan. 


Amaña eta herri ardatzean %30 inguruan topatzen dugu erabilera eta Urki eta Urkizun aldiz %10 inguruan. Urki eta Urkizuren kasuan etorkinen eragina oso handia izan da.





Helduen erabilera %15- 20 artean topatzen dugu zonalde gehienetan. Baina beste adin tarteetan gertatzen den bezala, Ipurua da oraingoan ere erabilera mailarik altuena duena eta beste behin ere kiroldegiaren eragina nabarmendu behar dugu. Beraz helduengan eragiterakoan kirola eta euskara eskutik joan daitezkeela ezin dugu ahaztu. Potentzialitate moduan hartu beharko genuke.





Ipurua da, alde nabarmenarekin, erabilera mailarik altuena duena, ia %45. Kasu honetan ere kiroldegiaren eragina nabarmena da. Urkizuren kasuan %25ean ikusten dugu eta kasu honetan ere kiroldegiaren eragina nabarmendu beharra dugu. Gainontzeko zonaldeetan %10aren inguruan kokatzen da.

